
Број: 02 - __________                                                                                                П Р Е Д Л О Г
_______ 2021 година                                                                                                  
С к о п ј е                                      
                                                                                                                 
ЗАПИСНИК
од Осумдесет и осмата седница на Управниот одбор на
Фондот за здравствено осигурување на Република Северна Македонија,
одржана на 21 април 2021 година со почеток во 14.20 часот 
во просториите на Фондот 

Присутни членови на Управниот одбор:
· Д-р Ридван Асани, претставник од Министерството за здравство - претседател; 
· Д-р Љубиша Каранфиловски, претставник од Сојузот на синдикатите на 
· Македонија – член;
· Д-р Димитар Димитриевски, претставник на пензионерите во Република Северна Македонија – член;
· Проф. Д-р Назми Ејупи, претставник на стопанствениците во Република Северна Македонија  - член.
· Д-р Менде Диневски, претставник од Лекарската, Фармацевтската и Стоматолошката комора на Македонија – член.

Отсутни членови на Управниот одбор:
· Дејан Николовски, претставник од Министерството за финансии - заменик на претседателот;
· Проф. Д-р Ненад Гавриловиќ, претставник на осигурениците  - член.

Присутни од ФЗОМ:
· Фатон Ахмети, В.Д. директор на ФЗОРСМ (делумно присутен – за време на разгледување на точките 2, 3, 4, 5, 6, 7, 8 , 9 и 10); 
· Стево Крстевски, В.Д. директор на ФЗОРСМ (делумно присутен – за време на разгледување на точките 2, 3, 4, 5, 6, 7, 8, 9 и 10); 
· Христо Трповски, раководител на одделението за регрес и судски постапки, во својство на записничар за точките 1 и 10;
· Даниела Јовческа Ѓуровска, раководител на одделението за здравствено осигурување и нормативно-правни работи, во својство на записничар за точките 2, 3, 4, 5, 6, 7, 8 и 9.

Претседателот Ридван Асани ја отвори и водеше седницата. На почетокот утврди дека се присутни пет членови на Управниот одбор со што условите за полноважно работење и одлучување се исполнети, по што го прочита претходно доставениот 

П Р Е Д Л О Г - Д Н Е В Е Н  Р Е Д

Разгледување на листата на пријавени кандидати на конкурсот за  именување на директор на Фондот за здравствено осигурување на Република Северна Македонија; 
Предлог за поништување на Правилникот за изменување и дополнување на Правилникот за начинот и методологијата за утврдување на референтни цени на лекови донесен на седницата одржана на 18 март 2021 година;
Разгледување на барање за измени и дополнување на Листата на лекови кои паѓаат на товар на Фондот број 15-4325/1, поднесено од Провиденс  доо Загреб – Претставништво во Скопје;
Разгледување на барање за измени и дополнување на Листата на лекови кои паѓаат на товар на Фондот број 15-5419/1, поднесено од Ксенија Накова;
Предлог за донесување на Одлука за изменување на Одлуката за утврдување на вкупниот договорен надоместок на јавните здравствени установи за 2021 година;
Предлог за донесување на Одлуката за утврдување на висината на вкупниот договорен надоместок на здравствените установи за обезбедени услуги од областа на специјалистичко - консултативната здравствена заштита за 2021 година;
Предлог за донесување на Одлука за дополнување на Одлуката за утврдување на вкупниот договорен надоместок на здравствените установи за обезбедени услуги од областа на специјалистичко-консултативната стоматолошка здравствена заштита од дејностите орална хирургија, ортодонција и протетика за  2021 година;
Предлог за утврдување на референтни цени на здравствени услуги;
Предлог за донесување Правилник за критериумите за склучување договори  и начинот на плаќање на здравствени услуги за вршење на дијализен третман во специјалистичко-консултативната здравствена заштита;
Разно.

Потоа праша дали има предлози за дополнување на дневниот ред. 

Директорот Ахмети предложи дневниот ред да се дополни со разгледување на предлогот за донесување на Одлука за изменување и  дополнување на Одлуката за утврдување на мерки за заштита  на осигурените лица и на другите учесници во постапката при остварување на правата од задолжително здравствено осигурување во време на изречена мерка  за спречување на ширењето и сузбивање на заразни болести од надлежните институции.

Предлогот беше едногласно прифатен, со што за работата на осумдесет и осмата седница, Управниот одбор едногласно го усвои следниот  

Д Н Е В Е Н  Р Е Д

1. Разгледување на листата на пријавени кандидати на конкурсот за  именување на директор на Фондот за здравствено осигурување на Република Северна Македонија; 
Предлог за поништување на Правилникот за изменување и дополнување на Правилникот за начинот и методологијата за утврдување на референтни цени на лекови донесен на седницата одржана на 18 март 2021 година;
Разгледување на барање за измени и дополнување на Листата на лекови кои паѓаат на товар на Фондот број 15-4325/1, поднесено од Провиденс  доо Загреб – Претставништво во Скопје;
Разгледување на барање за измени и дополнување на Листата на лекови кои паѓаат на товар на Фондот број 15-5419/1, поднесено од Ксенија Накова;
Предлог за донесување на Одлука за изменување на Одлуката за утврдување на вкупниот договорен надоместок на јавните здравствени установи за 2021 година;
Предлог за донесување на Одлуката за утврдување на висината на вкупниот договорен надоместок на здравствените установи за обезбедени услуги од областа на специјалистичко - консултативната здравствена заштита за 2021 година;
Предлог за донесување на Одлука за дополнување на Одлуката за утврдување на вкупниот договорен надоместок на здравствените установи за обезбедени услуги од областа на специјалистичко-консултативната стоматолошка здравствена заштита од дејностите орална хирургија, ортодонција и протетика за  2021 година;
Предлог за утврдување на референтни цени на здравствени услуги;
Предлог за донесување Правилник за критериумите за склучување договори  и начинот на плаќање на здравствени услуги за вршење на дијализен третман во специјалистичко-консултативната здравствена заштита;
Предлог за донесување на Одлука за изменување и  дополнување на Одлуката за утврдување на мерки за заштита  на осигурените лица и на другите учесници во постапката при остварување на правата од задолжително здравствено осигурување во време на изречена мерка  за спречување на ширењето и сузбивање на заразни болести од надлежните институции;
Разно.

Потоа се пристапи кон разгледување на точките на дневниот ред.

ТОЧКА 1 -  Разгледување на листата на пријавени кандидати на конкурсот за  именување на директор на Фондот за здравствено осигурување на Република Северна Македонија

Во рамките на првата точка од дневниот ред, претседателот Ридван Асани, како претседател на конкурсната комисија за спроведување на конкурсот за именување на директор на Фондот, ги запозна членовите на Управниот одбор дека комисијата пред почетокот на оваа седница одржа состанок. На состанокот беа отворени и разгледани пристигнатите пријавите по конкурсот кој беше објавен на 20 март 2021 година. Комисијата за ова состави записник кој се доставува на Управниот одбор заедно со листата на пријавените кандидати. Обврска на Управниот одбор е на министерот за здравство да му ја достави листата на пријавените кандидати и од нив поднесената документација, а министерот согласно Законот за здравственото осигурување треба до Владата да достави предлог за именување на директор на Фондот.

Управниот одбор го разгледа записникот од работата на комисијата и листата на пријавени кандидати по што едногласно донесе

Заклучок: Листата на кандидати да се достави на министерот за здравство заради негово постапување согласно законските прописи.

ТОЧКА 2 -  Предлог за поништување на Правилникот за изменување и дополнување на Правилникот за начинот и методологијата за утврдување на референти цени на лекови донесен на седницата одржана на 18 март 2021 година

Објаснување по предлогот даде Кристина Христова. Укажа на тоа дека станува збор за измена на правилникот која Управниот одбор ја донел на 18 мај 2021 година, за кој стручната служба на Фондот извршила дополнителна проверка пред истиот да се достави за согласност во Министерството за здравство. Посочи дека во тој текст на правилник е опфатен само членот 17 и дека по извршените дополнителни проверки, стручната служба на Фондот утврдила дека постојат отворени прашања поврзани токму со овој член кои се во интерес на осигурените лица како и на Фондот. Истовремено укажа на тоа дека правилникот треба да овозможува Фондот и во иднина да може навремено да интервенира за да амортизира евентуално новопојавени доплати на лекови во дадени услови или ситуации кои не би можеле да се предвидат од оваа временска дистанца и кои не зависат од Фондот, а се од особено значење за осигуреници од ранливи категории, притоа без дополнителни административни постапки кои би значеле само повеќе време за решавање на одреден проблем. Подвлече и дека има други и посуштински прашања кои треба да се разработат, а кои се произлезени од соработката со Светска банка и Светската здравствена организација. Поради тоа, оценето е дека има потреба од извршување на пошироки методолошки, статистички, правни, финансиски и друг вид на анализи и проверки, со цел да се изработи нов предлог текст на правилникот. 

На прашање на Менде Диневски, за колку време би се изготвил новиот предлог на правилникот, Кристина Христова посочи дека е потребно претходно стручните служби да направат дополнителни анализи, проверки и усогласувања и потоа во догледно време би се доставил нов предлог текст на правилникот.

По кусата дискусија што следеше по објаснувањето, Управниот одбор едногласно одлучи:

Се поништува Правилникот за изменување и дополнување на Правилникот за начинот и методологијата за утврдување на референти цени на лекови донесен на седницата одржана на 18 март 2021 година 

ТОЧКА 3 -  Разгледување на барање за измени и дополнувања на Листата на лекови кои паѓаат на товар на Фондот бр. 15-4325/1, поднесено од Провиденс доо Загреб – Преставништво во Скопје

За третата точка од Дневниот ред осврт даде Кристина Христова. По однос на барањето од компанијата Провиденс за лекот Foster NEXThaler, Фондот претходно одговорил дека според формата лекот не е на Листата на лекови на товар на Фондот и дека со членот 9-а од Законот за здравственото осигурување, Листата на лекови кои паѓаат на товар на Фондот ја утврдува стручна комисија формирана од министерот за здравство. По тоа, компанијата Провиденс, незадоволна од добиениот одговор, доставила барање до Управниот одбор на Фондот, повикувајќи се и на законски одредби и на претходно донесени одлуки од страна на Управниот одбор на Фондот за измени и дополнувања на Листата на лекови кои паѓаат на товар на Фондот, помеѓу другото образложувајќи и дека комисија за позитивна листа на лекови не функционира и сеуште не е формирана. Во врска со лекот Foster NEXThaler, Христова посочи дека компанијата Провиденс се изјаснила дека лекот би го дистрибуирале како лек без доплата од осигурениците по важечката референтна цена од еквивалентниот лек Foster од истиот производител кој е на Листата на лекови и има утврдена референтна цена од Фондот, како не би имало дополнителни финансиски импликации по осигурениците и по Фондот. Воедно, Христова укажа дека до Фондот и до Управниот одбор на Фондот има барања и од други засегнати страни како што е барањето од осигурено лице под точката 4 од Дневниот ред, како и дека стручната служба воочила ситуации за кои е потребно усогласување во Листата на лекови кои паѓаат на товар на Фондот гледано и во технички контекст, вклучително и според актуелните состојби за регистрирани лекови на домашниот фармацевтски пазар.  
Членот на Управниот одбор Димитар Димитриевски, постави прашање во поглед на тоа дали Управниот одбор би направил преседан доколку се впушти во одлучување на овие барања и интервенира во Листата на лекови поединечно по барање односно по случај, а за која законски е надлежна Комисија за лекови. 

Членот на Управниот одбор Менде Диневски укажа на потребата да се побара писмено мислење и од страна на Министерството за здравство, во делот на важечката регулатива поврзана со започнување со работа на стручната комисија како и да се побара информација до каде се активностите поврзани со  донесување на правилникот за методологијата и начинот на нивната работа, бидејќи ревидирањето на Листата на лекови кои паѓаат на товар на Фондот е неопходно и треба да започне во најкраток  можен рок. 

Претседателот на Управниот одбор Ридван Асани, посочи и на потребата да се разгледа правниот основ и надлежноста која ја има Управниот одбор за да може да  пристапи кон одлучување за ваквите барања доставени од правни како и од физички лица, и да прави интервенции во Листата на лекови, во услови на сеуште не формирана комисија чие постоење е законски утврдено со дадена надлежност да врши ажурирање на истата.

Директорот Ахмети, се надоврза на предлогот на претседателот, и предложи за овие две точки (точката 3 и точката 4 од Дневниот ред) да се побара официјално правно мислење од директорката на Правниот сектор при Фондот.

По кратката дискусија по однос на ова прашање, членовите на Управниот одбор се согласија дека пред се станува збор за правно прашање, кое треба претходно да се расчисти за да може Управниот одбор да донесе правилна и законита одлука. Поради тоа претседателот предложи оваа точка 3 како и точката 4 од Дневниот ред која се однесува за иста проблематика да се симнат од Дневниот ред и да се разгледаат повторно по добивање на правно мислење. 

По завршување на дискусијата, Управниот одбор едногласно одлучи точката 3 „Разгледување на барање за измени и дополнувања на Листата на лекови кои паѓаат на товар на Фондот бр. 15-4325/1, поднесено од Провиденс доо Загреб – Преставништво во Скопје“ и точката 4 „Разгледување на барање за измени и дополнување на Листата на лекови кои паѓаат на товар на Фондот бр. 15-5419/1, поднесено од Ксенија Накова, да се симнат од Дневниот ред, а да се разгледаат повторно по добивање на правно мислење за истите.

ТОЧКА 4 -  Разгледување на барање за измени и дополнување на Листата на лекови кои паѓаат на товар на Фондот број 15-5419/1, поднесено од Ксенија Накова

При дискусијата за точката 3, се одлучи од дневниот ред да се симне и точката 4 - Разгледување на барање за измени и дополнување на Листата на лекови кои паѓаат на товар на Фондот број 15-5419/1, поднесено од Ксенија Накова.

ТОЧКА 5 -  Предлог за донесување на Одлука за изменување на Одлуката за утврдување на вкупниот договорен надоместок на јавните здравствени установи за 2021 година

Претседателот, посочи дека станува збор за измени од техничка и тековна природа, и поради тоа Управниот одбор без претходна дискусија едногласно, ја донесе предложената

Одлука
за изменување на Одлуката за утврдување на вкупниот договорен надоместок на јавните здравствени установи за 2021 година

ТОЧКА 6 -  Предлог за донесување на Одлуката за утврдување на висината на вкупниот договорен надоместок на здравствените установи за обезбедени услуги од областа на специјалистичко – консултативната здравствена заштита за 2021 година

Претседателот, посочи дека станува збор за измени од техничка и тековна природа, и поради тоа Управниот одбор без претходна дискусија. едногласно ја донесе предложената

Одлука
за утврдување на висината на вкупниот договорен надоместок на здравствените установи за обезбедени услуги од областа на специјалистичко – консултативната здравствена заштита за 2021 година

ТОЧКА 7 -  Предлог за донесување на Одлука за дополнување на Одлуката за утврдување на вкупниот договорен надоместок на здравствените установи за обезбедени услуги од областа на специјалистичко – консултативната стоматолошка здравствена заштита од дејностите орална хирургија, ортодонција и  протетика за 2021 година

Претседателот, и за овој предлог укажа дека станува збор за измени од техничка и тековна природа, по што Управниот одбор без дискусија, едногласно ја донесе предложената

Одлука
за дополнување на Одлуката за утврдување на вкупниот договорен надоместок на здравствените установи за обезбедени услуги од областа на специјалистичко – консултативната стоматолошка здравствена заштита од дејностите орална хирургија, ортодонција и  протетика за 2021 година

ТОЧКА 8 -  Предлог за утврдување на референтни цени на здравствени услуги

Во рамките на точката 8 на дневниот ред, Управниот одбор врз основа на предлозите содржани во работниот материјал едногласно донесе

Одлука
за изменување на Одлуката за утврдување на референтни цени за дневна болница и болнички ден во болничката здравствена заштита

Одлука
за дополнување на Одлуката за утврдување на референтни цени на пакети на завршени здравствени услуги од болничката здравствена заштита

Одлука
за дополнување на Одлуката за утврдување на референтни цени за пакетите на завршени епизоди на лекување за специјалистичко – консултативна здравствена заштита - амбулантски
и
Одлука
за дополнување на Одлуката за утврдување на референтни цени во специјалистичко – консултативна здравствена заштита

со кои се утврдија референтни цени за нови здравствени услуги од дејностите хематологија, гастроентерохепатологија и лабораторија и се изврши измена на референтна цена од областа на геронтологијата.

ТОЧКА 9 -  Предлог за донесување Правилник за критериумите за склучување договори и начинот на плаќање на здравствени услуги за вршење на дијализен третман во специјалистичко – консултативната здравствена заштита

Директор Ахмети го образложи проблемот кој Фондот го има со приватните здравствени установи кои вршат хемодијализни третмани и тековно поднесуваат тужби против Фондот за плаќање на средства кои ги прикажуваат надвор од фактурата односно на извештај. Иако овие средства не спаѓаат во рамките на утврдениот договорен надоместок, веќе има востановена судска пракса во корист на здравствените установи и Фондот е должен да постапува по судските пресуди и да ги исплати тие средства на овие здравствени установи.  При тоа истакна дека сите овие настани, ја наметнаа потребата од донесување на сосема нов правилник со кој ќе се утврди начинот на плаќање на приватните здравствени установи кои вршат хемодијализни третмани, а со цел спречување на идни вакви судски постапки и пресуди. Укажа и на тоа дека со овој правилник подетално се утврдуваат критериумите за склучување на договори, надоместокот како и начинот на плаќање на приватните здравствени установи кои вршат дијализни третмани, како и тоа дека Фондот ќе определува еден вкупен (глобален) годишен надоместок за сите здравствени установи за извршени хемодијализни третмани на осигурените лица. Појасни дека станува збор за еден глобален буџет и дека секоја здравствената установа ќе ги фактура извршените здравствени  услуги кон Фондот,  во рамките на тој еден глобален буџет. 

По објаснувањето на директороти кратката дискусија што следеше, Управниот одбор едногласно го донесе предложениот

Правилник
за критериумите за склучување договори и начинот на плаќање на здравствени услуги за вршење на дијализен третман во специјалистичко – консултативната здравствена заштита

ТОЧКА 10 - Предлог за донесување на Одлука за изменување и  дополнување на Одлуката за утврдување на мерки за заштита  на осигурените лица и на другите учесници во постапката при остварување на правата од задолжително здравствено осигурување во време на изречена мерка  за спречување на ширењето и сузбивање на заразни болести од надлежните институции

Во рамките на точката 10, Управниот одбор врз основа на предлогот содржан во работниот материјал, без дискусија едногласно ја донесе предложената 

Одлука
за изменување и  дополнување на Одлуката за утврдување на мерки за заштита  на осигурените лица и на другите учесници во постапката при остварување на правата од задолжително здравствено осигурување во време на изречена мерка  за спречување на ширењето и сузбивање на заразни болести од надлежните институции

со која во одлуката беше додадена уше една нова мерка – Важење на извештајот и отпусното писмо при издвање на рецепти, боледување и ортопедски помагала.

Потоа, бидејќи под точката 11 – Разно не беа дадени предлози за разгледување, по донесувањето на одлуката од точката 10, дневниот ред беше исцрпен и Управниот одбор во 15.15 часот заврши со работата на осумдесет и осмата седница. 

                              Записничар,                                Управен одбор/Bordi drejtues
                        Христо Трповски                                    Претседател/Kryetar,
                                                             D-r Ridvan ASANI

